
RREGULLORE E PUNES SE BORDIT DREJTUES TE KOLEGJIT RIINVEST

Prishtiné

23 Néntor 2017



BPrAL Kolegji Riinvest sh.a.
BORDI DREJTUES

Né bazé té dispozitave té nenit 14 té Statutit té BPrAL Kolegji Riinvest (né tekstin e
meétejmé Kolegji), Bordi Drejtues i Kolegjit, i grumbulluar né mbledhjen e mbajtur mé 23
néntor 2017 né seliné e Kolegjit né Prishtiné, ka miratuar kété:

RREGULLORE TE PUNES SE BORDIT DREJTUES TE BPrAL KOLEGJI RIINVEST

Neni 1
Dispozita té pérgjithshme

1. Bordi Drejtues i Kolegjit éshté organi mé i larté drejtues i Kolegjit, i pérbéré nga gjashté
anétaré té zgjedhur nga Kuvendi i Aksionaréve té Kolegjit, né pajtim me ligjet e
zbatueshme, Statutin e Kolegjit dhe aktet tjera normative té tij. Pér punén e vet, Bordi
Drejtues i pérgjigjet Kuvendit té Aksionaréve té Kolegjit.

2. Bordi Drejtues éshté pérgjegjés pér té menaxhuar me veprimtariné e Kolegjit mes dy
Kuvendeve té Aksionaréve dhe vepron né pajtim me Statutin dhe aktet normative té
Kolegjit dhe me kété Rregullore té Punés té punés sé vet.

3. Bordi Drejtues i barté té gjitha pérgjegjésité pér menaxhimin e Kolegjit té cilat né
ményré shprehimore me Statut nuk i jepen Kuvendit té Aksionaréve. Ngjashém, Bordi
Drejtues do té miratojé té gjitha aktet normative pér té cilat barté pérgjegjési statutore
dhe ligjore, si dhe té gjitha vendimet dhe rregulloret e nevojshme pér té siguruar
funksionim ligjor té Kolegjit.

4. Anétarét e Bordit Drejtues kané mandat trevjecar, me mundési rikandidimi dhe
rizgjedhjeje, ndérsa mandati i tyre do té skadojé tek pas marrjes sé detyrés nga Bordi i ri
Drejtues, pérvec¢ né rastet kur mandati humbet si rrjedhojé e vdekjes, shkarkimit apo
doréheqgjes, me c¢’rast Bordi Drejtues me vota unanime mund té vendosé pér
zévendésimin e anétarit né fjalé me njé anétar tjetér i cili kété mandat do ta mbajé deri
né mbledhjen e paré té radhés té Kuvendit té Aksionaréve té Kolegjit.

5. Bordi Drejtues mund té krijojé trupa dhe komisione té veta pér t'i ndihmuar né
realizimin e detyrave dhe kompetencave qé i ka. Né rast té krijimit té trupave dhe
komisioneve té tilla, Bordi Drejtues do té pércaktojé edhe mandatin, kohézgjatjen dhe
detyrat e tyre. Trupat e tilla do té kené karakter késhillédhénés dhe/ose funksional, por
nuk mund té ushtrojné veprimtari normative.

6. Bordi Drejtues ka té drejté qé té ftojé pér raportim té gjithé punonjésit e Kolegjit
dhe/ose persona té treté, nése raportimin e tyre para Bordit Drejtues e konsideron si té
dobishém apo nevojshém pér veprimtariné e vet.



Neni 2
Delegimi i kompetencave té Bordit Drejtues

1. Bordi Drejtues i Kolegjit mund té krijojé késhilla dhe komisione ad hoc, né rast se té
njéjtat konsiderohen si té domosdoshme pér funksionimin e tij. Né rast té tillé, Bordi
Drejtues atyre do t'ua pércaktojé detyrat, kohégjatésiné, kompetencat dhe
fushéveprimtariné funksionale. Puna né trupa té tilla punuese do té zhvillohet né analogji
me procedurat e pércaktuara né kété Rregullore.

2. Bordi Drejtues i Kolegjit mund t'ia delegojé kryerjen e njé detyre té caktuar edhe njé
personi té vetém.

3. Bordi Drejtues i Kolegjit mund ta autorizojé njérin nga punonjésit profesional té
Kolegjit gé té kryejé ndonjé puné qé éshté nén kompetencén e Bordit Drejtues.

Neni 3
Kuorumi, mbledhjet dhe vendimmarrja né Bordin Drejtues

1. Mbledhjet e Bordit Drejtues i fton Sekretari i Kolegjit, me kérkesé té Kryetarit apo tre
anétaréve té Bordit Drejtues, té cilét kérkesén né fjalé e parashtrojné né formeé té shkruar
para Kryetarit dhe Sekretarit té Kolegjit.

2. Punimet e Bordit Drejtues i udhéheq Kryetari i Kolegjit. Né mungesé té Kryetarit,
punimet e Bordit Drejtues mund t'i udhéheqé njé anétar tjetér i autorizuar nga Kryetari
me shkrim, apo anétari mé i vjetér i Bordit Drejtues i pranishém né mbledhje. Mbledhjet
e Bordit Drejtues konvokohen me dérgimin e ftesés tek té gjithé anétarét, jo mé voné se
dy dité para mbajtjes sé saj. Mbledhjet e rregullta té Bordit Drejtues do té mbahen jo mé
rrallé se njé heré né ¢cdo muaj kalendarik.

3. Bordi Drejtues vendimet e veta i merr me shumicé votash né té gjitha mbledhjet e
Bordit Drejtues né té cilat té pranishém jané sé paku katér anétar€, e té cilat jané
konvokuar né ményreé té rregullt dhe né pajtim me ligjet e zbatueshme, Statutin e Kolegjit
dhe kété Rregullore té Punés sé Bordit Drejtues. Bordi Drejtues mund té merr vendime
edhe né formé elektronike edhe né bazé té nenit 5 té késaj Rregulloreje.

4. Vendimet e Bordit Drejtues merren me shumicén e votave té hapura té té gjithé
anétaréve té pranishém né mbledhje né té cilat ka kuorum. Né rast se njé propozim merr
vota té barabarta pér dhe kundér, vota e Kryetarit té Bordit té Drejtoréve do té
konsiderohet pércaktuese. Pérjashtimisht késaj dispozite, ligjet e zbatueshme, Statuti i
Kolegjit, apo Rregullorja e Punés sé Bordit Drejtues mund té pércaktojné qé pér disa
céshtje té caktuara té kérkohet shumica e votave té té gjithé anétaréve té Bordit Drejtues
ose ndonjé shumicé tjetér e kualifikuar e tyre.



Neni 4
Punimet e Bordit Drejtues

1. Anétarét e Bordit Drejtues té Kolegjit pér mbledhjet e Bordit njoftohen pérmes ftesave
elektronike, té cilat dérgohen sé paku dy dité para mbajtjes sé mbledhjes. Anétarét e
Bordit Drejtues duhet ta konfirmojné pranimin e ftesés dhe pjesémarrjen né mbledhje
gojarisht apo me shkrim.

2. Rendi i dités pér mbledhjet e Bordit Drejtues dhe ekstrakti i procesverbalit nga
mbledhja paraprake e Bordit Drejtues, krahas té gjitha dokumenteve té cilat do té
shqyrtohen né mbledhjen e konvokuar, duhet t'u dérgohen té gjithé anétaréve té Bordit
Drejtues sé paku njé dité para mbledhjes sé Bordit.

3. Té gjithé anétarét e Bordit Drejtues kané té drejté té kérkojné pérfshirjen e ndonjé pike
relevante né rendin e dités pér mbledhjen vijuese, deri né gjashté oré para kohés sé
paraparé pér mbajtjen e mbledhjes sé Bordit. Kjo kérkesé duhet t'i parashtrohet me
shkrim Kryetarit apo Sekretarit té Kolegjit, né formé fizike apo elektronike.

4. Mbledhjet e Bordit Drejtues i kryeson Kryetari i tij. Né mungesé té tij, me autorizim
paraprak me shkrim, mbledhjet e Bordit mund t'i kryesojé njé nga anétarét e Bordit
Drejtues. Né mungesé té Kryetarit apo njé autorizimi té tillé, mbledhjet e Bordit Drejtues
i kryeson anétari mé i vjetér i tij.

5.Né mbledhjet e Bordit Drejtues, pér secilén piké té rendit té dités ¢do anétar ka té drejté
té diskutojé vetém njéheré dhe até jo mé gjaté se 5 (pesé) minuta. Replika lejohet vetém
nése emri i anétarit éshté apostrofuar dhe mund té zgjaté jo mé shumeé se 2 (dy) minuta.
Kryesuesi i mbledhjes mund té lejojé pérjashtim nga kjo dispozité, né rast se até e
konsideron té dobishme pér mbarévajtjen e punés sé Bordit Drejtues.

6. Anétarét e Bordit Drejtues duhet t'i pérmbahen kodit té etikés dhe sjelljes profesionale
pérgjaté téré veprimtarisé sé tyre, né pajtim me dispozitat e ligjeve té zbatueshme dhe
Statutit té Kolegjit.

7. Né rast té mosrespektimit dhe mospérfilljes sé paragraféve 5 dhe 6 té kétij neni,
Kryetari i Kolegjit, ose Kryesuesi i mbledhjes ka té drejté gé anétarit t'ia marré fjalén
dhe/ose kérkojé largimin e tij té pérkohshém nga punimet e Bordit.

8. Pér té gjitha mbledhjet e Bordit Drejtues mbahet procesverbali nga Sekretari i Kolegjit,
apo né mungesé té tij nga ndonjé i punésuar apo ndonjéri prej anétaréve té Bordit
Drejtues, né bazé té autorizimit nga Kryetari i Kolegjit. Procesverbali duhet t'i pérmbajé
té gjitha vendimet e nxjerra nga Bordi Drejtues si dhe té gjitha diskutimet substanciale né
favor apo kundér vendimeve pérkatése.

9. Procesverbali i mbledhjeve té Bordit Drejtues mbahet né formé té ploté arkivat e
Kolegjit, ndérsa ekstrakti i té njéjtit u dérgohet té gjithé anétaréve té Bordit Drejtues, né
pajtim me paragrafin 2 té kétij neni. Miratimi i procesverbalit nga mbledhja paraprake e
Bordit béhet né mbledhjen e paré vijuese té tij, si piké e paré e rendit té dités.



10. Né rendin e dités pér mbledhjet e Bordit Drejtues, raportimi para Bordit Drejtues i
Rektorit té Kolegjit, si dhe i udhéheqésve té njésive tjera funksionale té Kolegjit, do t'u
paraprijé vendimeve té cilat i merr Bordi Drejtues dhe miratimit té akteve normative té
cilat i nxjerr Bordi Drejtues.

Neni 6
Vendimet e Bordit Drejtues té Kolegjit

1. Vendimet e Bordit Drejtues té Kolegjit mund té merren me shumicé votash né njérén
nga dy ményrat né vijim:

a) Né mbledhje té Bordit té Kolegjit, né té cilén té pranishém jané sé paku shumica e
anétaréve té Bordit Drejtues. Vendimet e Bordit Drejtues Kolegjit do té jené té
vlefshme né rast se pér to votojné shumica e anétaréve té Bordit Drejtues té
pranishém né mbledhjen né fjalé.

b) Pérmes deklarimit elektronik té anétaréve té Bordit Drejtues, me ¢’rast vendimet
jané té vlefshme vetém né rast se pér miratimin e tyre deklarohen shumica e té gjithé
anétaréve té Bordit Drejtues té Kolegjit. Materialet pércjellése dhe forma e
projektvendimit qé métohet té nxirret pérmes formés sé pércaktuar né kété
nénparagraf duhet té dérgohen sé paku njé dité para afatit té pércaktuar pér deklarim
elektronik.

2. Propozimet pér nxjerrjen e vendimeve sipas formés sé pércaktuar né nénparagrafin b)
té paragrafit 1 té kétij neni i pérgatité Kryetari i Kolegjit, ndérsa i administron Sekretari i
Kolegjit. Propozimet e miratuara né formeé elektronike u dérgohen té gjithé anétaréve té
Bordit Drejtues, pérkrah njoftimit mbi votimin pér to nga secili anétar i tij.

3. Té gjitha vendimet e nxjerra né pajtim me kété Rregullore té Punés nga Bordi Drejtues
i Kolegjit kané karakter detyrues pér té gjithé punonjésit e Kolegjit.

Neni 7
Hyrja né fuqi

Kjo Rregullore e Punés sé Bordit Drejtues té Kolegjit hyn né fuqi né datén e miratimit té
saj nga Bordi Drejtues dhe nénshkrimit nga Kryetari i Bordit Drejtues té Kolegjit.

Rasim Mrlaku
Kryetar i Kolegjit Riinvest



